[bookmark: _GoBack]Прадмет – беларуская мова.                                                                              Тэма. Паняцце пра складаны сказ з рознымі відамі сувязі частак.               Урок № 46. Урок вывучэння новага матэрыялу.                                        МЭТА: паспяховае выкананне тэсту на тэму “Паняцце пра складаны сказ з рознымі відамі сувязі частак” .                                                                 ЗАДАЧЫ:  
· арганізаваць дзейнасць для асэнсавання вучнямі асаблівасцей будовы, сінтаксічных прымет складаных сказаў з рознымі відамі сувязі; удасканальвання навыкаў выяўляць такія сінтаксічныя канструкцыі ў тэкстах, выдзяляць агульнае і адметнае ў будове ў параўнанні з іншымі складанымі сказамі, называць сінтаксічныя прыметы, дзяліць на сэнсава-граматычныя часткі, устанаўліваць разнавіднасці сувязі паміж часткамі, абазначаць графічна сродкі сувязі частак, складаць і аналізаваць схемы;
· стварыць умовы для фарміравання моўнай, камунікатыўнай, лінгвакультуралагічнай кампетэнцый праз  тэкстаарыентаваны падыход вучнёўскай дзейнасці; развіцця агульнавучэбных уменняў і навыкаў; 
· стварыць сітуацыі для прыняцця здабыткаў беларускай літаратуры; для выхавання культуры зносін праз сітуацыі  “вучань – настаўнік”, “вучань –вучань”. 
ВУЧЭБНА-МЕТАДЫЧНАЕ ЗАБЕСПЯЧЭННЕ: 
Беларуская мова: вучэбны дапам. для 9 класа ўстаноў агул. сярэд. адукацыі з беларус. і рус. мовамі навучання / Г. М. Валочка і [інш]. – Мінск: Нацыянальны інстытут адукацыі, 2019. – 214 с.  
Беларуская мова: навучальныя і кантрольныя дыктанты: 5 – 9 класы: дапам. для настаўнікаў устаноў агул. сярэд. адукацыі з беларус. і рус. мовамі навучання / Г. М. Валочка і [інш].  – Мінск: Аверсэв, 2012. – с. 214. 
· 
ЭПІГРАФ 	
-    Што самае плывучае?
·  Вада.
· Што самае пякучае?
· Агонь.
· Што самае жывучае?
· Трава. Мароз марозіць яе, сонца сушыць, агонь паліць, вада топіць, жывёла есць, звер топча, чалавек косіць, а яе не меншае яна – усё роўна ўсюды зелянее.
· А які ж тады чалавек?
· Чалавек самы трывушчы.					
Барыс Сачанка

І. Арганізацыйны момант.
1. Арганізацыя класа.
2. Работа з эпіграфам:
-Сёння да ўрока я падабрала эпіграф, які, на прешы погляд, можа, і не зусім мае адносіны да тэмы ўрока. Але філасофскія пытанні аб жыцці, чалавеку і яго прызначэнні заўсёды цікавяць любога чалавека. Вось і мне хацелася пачуць вашы разважанні (вучні адказваюць на пытанні, якія гучаць у вершы, параўноўваюць з аўтарскімі варыянтамі).
ІІ. Мэтаматывацыйны этап.
1. Аналіз складанага сказа з выказвання Б. Сачанкі:
· Які гэта сказ па будове?
· Колькі частак у гэтым сказе?
· Якімі відамі сувязі звязаны часткі гэтага сказа?
· Да якога тыпу можна аднесці гэты сказ?
2. Вызначэнне тэмы.
3. Пастаноўка мэты і задач.
-Уявіце сябе на 40 хвіліне ўрока, падумайце , чаму вы маглі навучыцца да гэтага часу?
ІІІ. Актуалізацыя ведаў і ўменняў вучняў.                                                      
1. Работа ў групах. Гульня “ Канструктар”. Вучні працуюць над складаннем сказаў з рознымі відамі сувязі з простых частак, прапанаваных настаўнікам, вызначаюць віды сувязі, якія спатрэбіліся для сувязі частак, выбіраюць схему, якая адпавядае складзенаму імі сказу.
І група: Малюнкі борзда знікалі, змяняліся новымі, і не было калі спыніцца на іх, бо поезд імчаўся вельмі шпарка.
ІІ група: Квітнее культура, красуюцца школы, і песні спявае народ твой вясёлы.
ІІІ група: Засмуцілася старая гара, пацямнелі яе прыгожыя схілы, бо вечар павольна апускаўся на зямлю.
ІV група:  Агонь наш даўно патух, цяпер у небе відны сталі зоры, і чутно было, што намнога пахаладала ноч.
2. Справаздача груп. Вучні зачытваюць сказы, складзеныя ў групах, называюць сродкі сувязі частак, адбіраюць схемы сказаў, прымацоўваюць іх на дошцы. 
ІV. Вывучэнне новай тэмы.
1. Абагульняльная гутарка па выніках работы ў групах:
· Падлічыце, калі ласка, колькасць граматычных частак у вашых сказах.
· Як вы думаеце, чаму такія сказы называюцца сказамі з рознымі відамі сувязі?
· Як вы будзеце разважаць пры адрозненні складаных сказаў з РВС ад іншых складаных сказаў?
2.  Параўнанне вучнёўскіх вывадаў з вывадамі вучэбнага дапаможніка(§30).
V. Праверка разумення вывучанага.
1. Франтальнае апытванне:
· Якія сказы называюцца складанымі сказамі з РВС?
· Назавіце мінімальную колькасць граматычных частак у складаным сказе з РВС.
· -Якія віды сувязі могуць спалучацца ў складаных сказах з РВС?
· -Як адрозніць складаны сказ з РВС ад іншых сінтаксічных адзінак?
VІ. Замацаванне вывучанага.
1. Аналіз вершаваных тэкстаў К. Кірэенкі на розную тэматыку (https://docs.google.com/document/d/1BNM2N0mcGiGEUeNE_-kG2tqjcXh_AAXX/edit).                                                              Вучні ў групах працуюць па алгарытме, прапанаваным настаўнікам:
· выразна прачытаць верш;
· выпісаць складаны сказ з РВС, ужыты ў вершы;
· назваць сродкі сувязі, ужытыя ў сказе;
· пабудаваць схемы складаных сказаў з РВС.
І група працуе з вершам “Радзіма”;
ІІ група – “Крынічкі, ціхія крынічкі…”;
ІІІ група – “Заўжды такая…”;
ІVгрупа – “Хвалімся: глядзім у свет далёка…”
У гэты час высокаматываваныя вучні, карыстаючыся Інтэрнэт-рэсурсамі, шукаюць кароткія звесткі пра К. Кірэенку, яго жыццё і творчасць.                  
1. Справаздачы груп па выніках работы.                                                              
2. Абагульняльная гутарка: 
· Хто з’яўляецца аўтарам усіх прапанаваных вершаў?                                         
· Творчасць Кастуся Кірэенкі мы не вывучалі, але пазнаёміліся з чатырма яго вершамі, і ў вас, напэўна, ужо склалася ўражанне пра яго як пра чалавека.     
· Як яго можна ахарактарызаваць?                                                                        
3. Паведамленні высокаматываваных вучняў пра К. Кірэенку.                     
VІІ. Абагульненне і сістэматызацыя вывучанага.                                        
1. Графічны зрокавы дыктант: запісаць схемы сказаў з тэксту В. Казько “Першы снег” (дапаможнік “КВМ. Беларуская мова: навучальныя і кантрольныя дыктанты: 5 – 9 класы).
2. Самаправерка па эталоне, прапанаваным настаўнікам.                            
VІІІ. Кантроль уменняў і ведаў.
1. Выніковы тэст  “My Test” (https://drive.google.com/file/d/1QZgZ9VEreT8S5dXBOEm6Q9AnJCJ7eCyd/view?usp=sharing).                                                              
2. Карэкцыя ведаў:
-Якія заданні выклікалі цяжкасці?
ІХ. Дамашняе заданне: § 30, пр. 202.                                                                
Х. Падвядзенне вынікаў. Рэфлексія. 
-У пачатку ўрока мы з вамі абмеркавалі выказванне Б Сачанкі. Ахарактарызуйце, калі ласка, вашы веды, якія яны (плывучыя, як вада, ці жывучыя, як трава)?
